
Aningaasaqarnermut Ataatsimiititaliap suliaq nr. 01.31.06/08-00381 pillugu arfinngornermi

ulloq 25. oktober 2008-mi aalajangiinera pillugu Naalakkersuisunut ilisimatitsineq.

(Naalakkersuisut ulloq 17. oktober 2008-mi ataatsimiinneranni imm. 2c)
Pisortat illuutaannut innarluutilinnut isaarissat pillugu suliassamik pilersitsinissaq

Naalakkersuisut inassutigaat,

- kontomi pingaarnermi 80.00.01-imi, Nuussinissanut sillimmatinut tunngasumi, aningaasaliissutit

2.000.000 koruuninik ikilineqassasut.

- kontomi pingaarnermi 87.11.08-mi, Pisortat sullissiviisa tikikkuminassusiannut tunngasumi,

suliassamut nr. 996.23.003-mit, Innarluutilinnut isaarissanik misissueqqaarnermut tunngasumut,

aningaasaliissutit 2.000.000 koruuninik amerlineqassasut.

Aningaasaqarnermut Ataatsimiititaliap oqaaseqaatai

Pisortat illuttaanni suliffeqarfiutaannilu arlalinni innarluutillit isaarissat pillugit nassuiaammik

suliaqaqqullugit Naalakkersuisut Inatsisartunit UPA 08-mi peqquneqarput.

Tamanna tunngavigalugu illutit pineqartut misissorneqarnerisa aallartinneqarnissaat

siunertaralugu sanaartornermi suliassamik pilersitsinissaq Naalakkersuisut qinnutigaat.

Nalunaarsuinermik su l iaqarnermi  i l luut i t  akt iaateqar lun i  inger la tseqat ig i i f f inn i t

Namminersornerullutik Oqartussanit pigineqartut, soorlu allakkeriviit ilannguteqqullugit

Naalakkersuisut  Aningaasaqarnermut Ataats imi i t i ta l iamit  kaammattorneqarput .

Ingerlatseqatigiiffinnik suleqateqarneq suliassatut aningaasaliissutissatullu siunnersuutigineqartup

iluani ingerlanneqarsinnaasariaqartoq ataatsimiititaliaq isumaqarpoq.

Tamatuma saniatigut ingerlatseqatigiiffiit illuutaanni piusuni nutaamik sanaartortoqassatillugu

allanngortiterisoqassatilluguluunniit innarluutilinnut isaarissat aamma ilanngunneqartarnissaat

aktiaateqarluni ingerlatseqatigiiffinnut Namminersornerullutik Oqartussanit pigineqartunut

eqqaasitsissutigeqqullugu Naalakkersuisut Aningaasaqarnermut Ataatsimiit italiamit

kaammattorneqarput. Pisariaqassappat ingerlatseqatigiiffiit ataatsimeersuarneranni tamanna

ingerlatseqatigiiffinnut piumasaqaatigineqartariaqarpoq.

Aningaasaqarnermut Ataatsimiititaliap aalajangiinera

Siuliani allassimasutut paasinnilluni Naalakkersuisut inassuteqaataat Aningaasaqarnermut

Ataatsimiititaliamit akuersissutigineqarput.

Inussiarnersumik inuulluaqqusillunga

Augusta Salling

Aningaasaqarnermut Ataatsimiititaliap siulittaasua


